
17. november 2005 var Fjarskiftiseftirlitið (FSE) á fundi við Løgtingsins Vinnunevnd. Ein spurningur hjá nevndini snúi seg um transmissión (flutning) av televarpssignali, ið FSE sambært Televarpinum hevði noktað. FSE skal her geva eina stutta frágreiðing um spurningin og málið:
1. Meginreglan í koncessiónini (loyvinum) hjá Føroya Tele (FT) §§ 10-11 er at onnur fjarskiftisfeløg (herundir dóttirfeløg sum Televarpið), ið ynskja at fáa atgongd til kervistænastur frá FT, og í hesum førinum FT Net, skulu taka upp samráðingar og føra samráðingarnar ikki á mál, kann FSE eftir nærri reglum royna seming í málinum og hareftir til seinast taka eina avgerð, um semingsroyndirnar ikki eydnast. Í hesum førinum er talan um at Televarpið hevur biðið FT um eina kervistænastu, ið FT ikki bjóðaði frammanundan. Fyri at tryggja seg í móti seinni inntrivum frá FSE velja veitarir av og á at biðja FSE um eina støðutakan, hvørt FSE væntandi fer at góðtaka eina tænastu til ávísan prís, áðrenn partarnir formliga hava inngingið eina avtalu.
2. Í sept. 2003 spurdi Føroya Tele (FT) hvørt FSE kundi góðtaka at FT bjóðaði sonevndað MPEG-transmissión (155 Mbit/s einvegis flutningur) til Televarpið eftir eini prísútrokning, ið var gjørd út frá einum marginalum sjónarmiðið. 
3. Nakað av samskifti er fram til des. 2003, hareftir FSE gevur FT eina tilsøgn um ikki-inntriv í MPEG-prísnar uppá fylgjandi treytir:
"FSE vil ikki gera inntriv ella nærri kanningar í fyrsta umfarið viðv. MPEG-transmissiónsprísunum við fylgjandi treytum:
1. FT ger eina avtalu við Televarpið, ið lýsir viðurskiftini og veitingina. 
2. FT skal tilskila sær rætt til at uppsiga veitingina við 6 mánaðar uppsagnartíð. 
3. Onnur transmissión skal hava framíhjárætt frammum MPEG-transmissión, um trot er á transmissiónskapaciteti. 
4. Um Televarpið ferð undir at kappast við aðrar veitarar t.d. við internettænastum, tilskilar FSE at gera inntriv og nærri kanningar av prísunum, av tí at so vil henda meiri marginala prísásetingin møguliga kunnu virka avlagandi."
4. 10. februar 2005 boðar FT frá, at felagið ikki hevur inngingið nakra avtalu við Televarpið og greiðir frá hvørjar prísir felagið hevur bjóða Televarpinum. Hareftir er nakað av samskifti, tí prísirnir, ið FT ynskir at bjóða liggur undir støðinum, ið FSE helt var galdandi. 
5. 22. juni 2005 leggur FT fram eitt nýtt uppskot til MPEG-prísir. 

6. 17. september 2005 biður FSE um ymiskar upplýsingar, ið FSE ynskir at hava við í metingunum. 

7. 24. oktober 2005 biður FT Net um at málið verður niðurlagt. 

Vegna Fjarskiftiseftirlitið, 

Jógvan Thomsen, stjóri 
